
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).
		ՀՀ կառավարության 2022 թվականի դեկտեմբերի 29-ի N 2111-Ն որոշման փոփոխությունը բխում է՝ ՀՀ տարածքում գործող ուսումնական հաստատություններում ստեղծել ժամանակակից բնագիտական և ինժեներական լաբորատորիաների անհրաժեշտությունից։
Ընթացիկ իրավիճակը և խնդիրները.
Կրթությունը հասարակության առջև ծառացած ցանկացած մարտահրավերի լուծման հիմքն է, անհրաժեշտ է ներդրումներ կատարել նոր տեխնոլոգիաների, բոլոր ոլորտներում փորձառության զարգացման և կրթության ռազմավարության բնագավառներում՝ հետևելով արագ աճող աշխարհի նորարարություններին և ստեղծելով համատեղ ստեղծագործող անհատների համայնք։ ՖաբԼաբերը նոր տեխնոլոգիական հանգույցներ են՝ վերանայելու կրթական համակարգերը և ստեղծելու նոր հիբրիդային ուսումնական միջավայրեր բոլոր տարիքի անհատների համար. 
Համագործակցության շրջանակ 2023-2024թթ․ ուս․ տարվա ընթացքում․
· 38 ավագ դպրոցներ՝ ամբողջական կատալոգով
· ներառված է ներբեռնումը և օգտագործումը,
· ուսուցումը կազմակերպվում է ամբողջ տարվա ընթացքում,
· մուտք ուսուցիչների համար (նույնիսկ եթե նրանք այլ դպրոցներից են),
· հասանելիության ժամկետը մեկ տարի է։
1 տարվա ընդհանուր ծախսը կազմում է 10,000.84 եվրո։
Կարգավորման նպատակը և բնույթը.
Դպրոցահասակ երեխաների մոտ զարգացնել հետաքրքրություն բնագիտական և ինժեներական ոլորտների նկատմամբ:  
Նախագծով ներկայացված փոփոխությունը 1146 «Հանրակրթության ծրագիր» բյուջետային ծրագրով նախատեսված է 12004 «Ատեստավորման միջոցով որակավորում ստացած ուսուցիչներին հավելավճարների տրամադրում» միջոցառման ոչ ֆինանսական ցուցանիշների փոփոխություն չի առաջացնում, քանի որ տնտեսումն առաջացել է ՀՀ պետական բյուջեի հաշվարկային դրույքաչափի և դպրոցներում գործող փաստացի դրույքաչափերի տարբերությունից:
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության  աշխատակիցները: 
Իրավական ակտի կիրառման դեպքում ակնկալվող արդյունքը
      	ՀՀ կառավարության 2022 թվականի դեկտեմբերի 29-ի N 2111-Ն որոշման ընդումման արդյունքում՝ կիրականացվի հեռավար և առկա հանդիպումներ «Լաբսթերի» 100+ վիրտուալ լաբորատորիաների կատալոգի միջոցով, որը ներառում է կենսաբանության, քիմիայի և այլ թեմաներ: 2023-24-ին ծրագրին կմասնակցեն 38 մենթոր դպրոցների  ԲՏՃՄ առարկաներ դասավանդող 2-ական ուսուցիչ և շուրջ 10000 սովորող: 2024-2025 և 2025-2026 թթ նախատեսվում է մի քանի անգամ ավելացնել թե ուսուցիչների, թե աշակերտների թիվը: 1 տարվա ընդհանուր ծախսը կազմում է 10,000.84 եվրո, որը ներառում է ծրագրի ներբեռնումը և օգտագործումը, վերապատրաստում և ուսուցում:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 23-ի N 2111-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:  
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագծի ընդունման անհրաժեշտությունը բխում է ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության ծրագրի «4.3 Կրթություն» բաժնի  1-ին պարբերությունը:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:



